
Ribhuproktam Brahmatarpanavarnanam

ரு’பு⁴ப்ரோக்தம் ப்³ரஹ்மதர்பணவர்ணநம்

(இத்யேவம் ப்³ரஹ்மதர்பணம்)
(ரு’பு⁴நிதா³க⁴ஸம்வாதே³)
நித்யதர்பணமாசக்ஷ்யே நிதா³க⁴ ஶ‍்ரு’ணு மே வச: ।
வேத³ஶாஸ்த்ரேஷு ஸர்வேஷு அத்யந்தம் து³ர்லப⁴ம் ந்ரு’ணாம் ॥ 10.1॥
- -

ஸதா³ ப்ரபஞ்சம் நாஸ்த்யேவ இத³மித்யபி நாஸ்தி ஹி ।
ப்³ரஹ்மமாத்ரம் ஸதா³பூர்ணம் இத்யேவம் ப்³ரஹ்மதர்பணம் ॥ 10.2॥
ஸரூபமாத்ரம் ப்³ரஹ்மைவ ஸச்சிதா³நந்த³மப்யஹம் ।
ஆநந்த³க⁴ந ஏவாஹம் இத்யேவம் ப்³ரஹ்மதர்பணம் ॥ 10.3॥
ஸர்வதா³ஸர்வஶூந்யோऽஹம் ஸதா³த்மாநந்த³வாநஹம் ।
நித்யாநித்யஸ்வரூபோऽஹம் இத்யேவம் ப்³ரஹ்மதர்பணம் ॥ 10.4॥
அஹமேவ சிதா³காஶ ஆத்மாகாஶோऽஸ்மி நித்யதா³ ।
ஆத்மநாऽऽத்மநி த்ரு’ப்தோऽஹம் இத்யேவம் ப்³ரஹ்மதர்பணம் ॥ 10.5॥
ஏகத்வஸங்க்²யாஹீநோऽஸ்மி அரூபோऽஸ்ம்யஹமத்³வய: ।
நித்யஶுத்³த⁴ஸ்வரூபோऽஹம் இத்யேவம் ப்³ரஹ்மதர்பணம் ॥ 10.6॥
ஆகாஶாத³பி ஸூக்ஷ்மோऽஹம் அத்யந்தாபா⁴வகோऽஸ்ம்யஹம் ।
ஸர்வப்ரகாஶரூபோऽஹம் இத்யேவம் ப்³ரஹ்மதர்பணம் ॥ 10.7॥
பரப்³ரஹ்மஸ்வரூபோऽஹம் பராவரஸுகோ²ऽஸ்ம்யஹம் ।
ஸத்ராமாத்ரஸ்வரூபோऽஹம் த்³ரு’க்³த்³ரு’ஶ்யாதி³விவர்ஜித: ॥ 10.8॥
யத்கிஞ்சித³ப்யஹம் நாஸ்தி தூஷ்ணீம் தூஷ்ணீமிஹாஸ்ம்யஹம் ।
ஶுத்³த⁴மோக்ஷஸ்வரூபோऽஹம் இத்யேவம் ப்³ரஹ்மதர்பணம் ॥ 10.9॥
ஸர்வாநந்த³ஸ்வரூபோऽஹம் ஜ்ஞாநாநந்த³மஹம் ஸதா³ ।
விஜ்ஞாநமாத்ரரூபோऽஹம் இத்யேவம் ப்³ரஹ்மதர்பணம் ॥ 10.10॥

ப்³ரஹ்மமாத்ரமித³ம் ஸர்வம் நாஸ்தி நாந்யத்ர தே ஶபே ।
ததே³வாஹம் ந ஸந்தே³ஹ:இத்யேவம் ப்³ரஹ்மதர்பணம் ॥ 10.11॥
த்வமித்யேதத்ததி³த்யேதந்நாஸ்தி நாஸ்தீஹ கிஞ்சந ।
ஶுத்³த⁴சைதந்யமாத்ரோऽஹம் இத்யேவம் ப்³ரஹ்மதர்பணம் ॥ 10.12॥
அத்யந்தாபா⁴வரூபோऽஹமஹமேவ பராத்பர: ।
அஹமேவ ஸுக²ம் நாந்யதி³த்யேவம் ப்³ரஹ்மதர்பணம் ॥ 10.13॥
இத³ம் ஹேமமயம் கிஞ்சிந்நாஸ்தி நாஸ்த்யேவ தே ஶபே ।
நிர்கு³ணாநந்த³ரூபோऽஹம் இத்யேவம் ப்³ரஹ்மதர்பணம் ॥ 10.14॥
ஸாக்ஷிவஸ்துவிஹீநத்வாத் ஸாக்ஷித்வம் நாஸ்தி மே ஸதா³ ।
கேவலம் ப்³ரஹ்மபா⁴வத்வாதி³த்யேவம் ப்³ரஹ்மதர்பணம் ॥ 10.15॥
அஹமேவாவிஶேஷோऽஹமஹமேவ ஹி நாமகம் ।
அஹமேவ விமோஹம் வை இத்யேவம் ப்³ரஹ்மதர்பணம் ॥ 10.16॥
இந்த்³ரியாபா⁴வரூபோऽஹம் ஸர்வாபா⁴வஸ்வரூபகம் ।
ப³ந்த⁴முக்திவிஹீநோऽஸ்மி இத்யேவம் ப்³ரஹ்மதர்பணம் ॥ 10.17॥
ஸர்வாநந்த³ஸ்வரூபோऽஹம் ஸர்வாநந்த³க⁴நோऽஸ்ம்யஹம் ।
நித்யசைதந்யமாத்ரோऽஹம் இத்யேவம் ப்³ரஹ்மதர்பணம் ॥ 10.18॥
வாசாமகோ³சரஶ்சாஹம் வாங்மநோ நாஸ்தி கிஞ்சந ।
சிதா³நந்த³மயஶ்சாஹம் இத்யேவம் ப்³ரஹ்மதர்பணம் ॥ 10.19॥
ஸர்வத்ர பூர்ணரூபோऽஹம் ஸர்வத்ர ஸுக²மஸ்ம்யஹம் ।
ஸர்வத்ராசிந்த்யரூபோऽஹம் இத்யேவம் ப்³ரஹ்மதர்பணம் ॥ 10.20॥
ஸர்வத்ர த்ரு’ப்திரூபோऽஹம் ஸர்வாநந்த³மயோऽஸ்ம்யஹம் ।
ஸர்வஶூந்யஸ்வரூபோऽஹம் இத்யேவம் ப்³ரஹ்மதர்பணம் ॥ 10.21॥
ஸர்வதா³ மத்ஸ்வரூபோऽஹம் பரமாநந்த³வாநஹம் ।
ஏக ஏவாஹமேவாஹம் இத்யேவம் ப்³ரஹ்மதர்பணம் ॥ 10.22॥
முக்தோऽஹம் மோக்ஷரூபோऽஹம் ஸர்வமௌநபரோऽஸ்ம்யஹம் ।
ஸர்வநிர்வாணரூபோऽஹம் இத்யேவம் ப்³ரஹ்மதர்பணம் ॥ 10.23॥
ஸர்வதா³ஸத்ஸ்வரூபோऽஹம் ஸர்வதா³ துர்யவாநஹம் ।
துர்யாதீதஸ்வரூபோऽஹம் இத்யேவம் ப்³ரஹ்மதர்பணம் ॥ 10.24॥

ஸத்யவிஜ்ஞாநமாத்ரோऽஹம் ஸந்மாத்ராநந்த³வாநஹம் ।
நிர்விகல்பஸ்வரூபோऽஹம் இத்யேவம் ப்³ரஹ்மதர்பணம் ॥ 10.25॥
ஸர்வதா³ஹ்யஜரூபோऽஹம் நிரீஹோऽஹம் நிரஞ்ஜந: ।
ப்³ரஹ்மவிஜ்ஞாநரூபோऽஹம் இத்யேவம் ப்³ரஹ்மதர்பணம் ॥ 10.26॥
- -

ப்³ரஹ்மதர்பணமேவோக்தம் ஏதத்ப்ரகரணம் மயா ।
ய: ஶ‍்ரு’ணோதி ஸக்ரு’த்³வாபி ப்³ரஹ்மைவ ப⁴வதி ஸ்வயம் ॥ 10.27॥
॥ இதி ஶிவரஹஸ்யாந்தர்க³தே ரு’பு⁴ப்ரோக்தம் ப்³ரஹ்மதர்பணவர்ணநம் ஸம்பூர்ணம்
॥
- ॥ ஶ்ரீஶிவரஹஸ்யம் । ஶங்கராக்²ய:ஷஷ்டா²ம்ஶ: । அத்⁴யாய: 10 । 2-27॥

